
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

1. Իրավական ակտի ընդունման անհրաժեշտությունը
Սույն Նախագծի ընդունումը պայմանավորված է Առողջապահական կազմակերպությունների կառուցման աշխատանքների բնականոն գործընթացի ապահովմամբ:
2. Ընթացիկ իրավիճակը և խնդիրները
Նախագծի ակնկալվող արդյունքն ապահովելու նպատակով, նախատեսվում է ՀՀ 2023 թվականի պետական բյուջեի «Առողջապահություն» բաժնի «Առողջապահական կազմակերպությունների կառուցում, վերակառուցում» միջոցառման շրջանակում կանխատեսվող թերակատարումների հաշվին նվազեցումներ կատարել: Ընդ որում, նվազեցում նախատեսվում է իրականացնել «Հոգեկան առողջության պահպանման ազգային կենտրոն» ՓԲԸ-ում կատարվող կապիտալ ծախսերի նվազեցման հաշվին: Նվազեցումները կատարվում են գնահատված թերակատարումների հաշվին` հատկացված բյուջետային միջոցները առավել արդյունավետ օգտագործելու նպատակով: 
Կառավարության 2021-2026թթ ծրագրով նախատեսված է մարզային առողջապահական կազմակերպությունների արդիականացում: Այդ նպատակով, ՀՀ քաղաքաշինության կոմիտեի պատվիրատվությամբ «Գնումների մասին» ՀՀ օրենքի 15-րդ հոդվածի 6-րդ կետի պահանջների համաձայն կազմակերպվել է ՀՀ ՔԿ-ՀԲՄԱՇՁԲ-23/1 ծածկագրով գնման ընթացակարգ` ՀՀ Կոտայքի մարզի Չարենցավանի բժշկական կենտրոնի մասնակի վերանորոգման մնացորդային շինարարական ծրագրի իրականացման նպատակով, արդյունքում 2023 թվականի հունիսի 15-ին կնքվել է համապատասխան պայմանագիր: ՀՀ Կոտայքի մարզի Չարենցավանի բժշկական կենտրոնի համար կնքված տեխնիկական և հեղինակային հսկողության ծառայությունների պայմանագրերը շարունակվում են:  
Սփյուռքահայ բարերար Վարդան Նազարեթի Սրմաքեշի կողմից Գյումրի քաղաքում կառուցվող ծննդատան եռահարկ մասնաշենքի շինարարարական աշխատանքները գրեթե մոտենում են ավարտին, որից հետո շենքի ներքին հարդարման աշխատանքները, ինժեներական ենթակառուցվածների մոնտաժումը և ամբողջական կահավորումը պետք է իրականացվի պետական բյուջեի միջոցների հաշվին։ Սակայն աշխատանքները սկսելու համար բացակայում են շենքի ներքին հարդարման աշխատանքների նախագծի և նախահաշվի փաթեթները, ինչպես նաև ինժեներական ենթակառուցվածների նախագծի համար մշակված չէ համապատասխան նախահաշիվ։ 
Հաշվի առնելով այն, որ ՀՀ քաղաքաշինության կոմիտեն չի հանդիսանում «Գյումրու մոր և մանկան ավստրիական հիվանդանոց» ՓԲԸ-ի շինարարական աշխատանքների կատարման պատվիրատու, ինչպես նաև Կոմիտեի աշխատանքային ծանրաբեռնվածությունը, նախագծով նախատեսվում է նախագծանախահաշվաին փաստաթղթերի ձեռքբերման պատվիրատու սահմանել ՀՀ առողջապահության նախարարությանը: 
Վերջինովս էլ պայմանավորված է նախագծանախահաշվաին փաստաթղթերի պատրաստաման աշխատանքների ձեռքբերումը իրականացնել «Գնումների մասին» ՀՀ օրենքի 23-րդ հոդվածի 1-ին մասի 2-րդ ենթակետի համաձայն` հրատապ մեկ անձ ընթացակարգով: Իսկ «ՀՄԱ» ընթացակարգի ընտրությունը պայմանավորված է նրանով, որ անհրաժեշտ է կազմակերպել գնման գործընթաց` նախագծանախահաշվաին փաստաթղթերի ձեռքբերման համար, պահանջվող աշխատանքները ավարտին հասցնելու և կենտրոնը շահագործման հանձնելու համար: 

3. Առաջարկվող կարգավորումների բնույթը
	ՀՀ 2023 թվականի պետական բյուջեի «Առողջապահություն» բաժնի «Առողջապահական կազմակերպությունների կառուցում, վերակառուցում» միջոցառման շրջանակում կանխատեսվող թերակատարումների հաշվին կատարել համապատասխան վերաբաշխում:
4. Իրավական ակտի ընդունման դեպքում ակնկալվող արդյունքը
Կառավարության 2021-2026թթ ծրագրով նախատեսված է մարզային առողջապահական կազմակերպությունների արդիականացում, առողջապահական կազմակերպությունների շենքային պայմանների բարելավում:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության աշխատակիցների կողմից: 
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
7. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2023 թվականի պետական բյուջեի մասին» օրենքը և Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշումը:
8. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա Կառավարության 2021-2026թթ ծրագրի «4.5 Առողջապահություն» մասի դրույթներից, մասնավորապես` առողջապահական էլեկտրոնային համակարգի վերազինման արդյունքում կապահովվի առողջապահության էլեկտրոնային ամբողջական համակարգի ներդրումը, ինչպես նաև առողջապահական կազմակերպությունների շենքային պայմանների բարելավում:
